
ஶ்ரீபா³லா து:³ஸ்வப்நநாஶககவசம் 4

பா³லார்கமண்ட³லாபா⁴ஸாம் சதுர்பா³ஹும் த்ரிலோசநாம் ।
பாஶாங்குஶவராபீ⁴தீர்தா⁴ரயந்தீம் ஶிவாம் ப⁴ஜே ॥ 1॥
புர்வஸ்யாம் பை⁴ரவீ பாது பா³லா மாம் பாது த³க்ஷிணே ।
மாலிநீ பஶ்சிமே பாது வாஸிநீ சோத்தரேऽவது ॥ 2॥
ஊர்த்⁴வம் பாது மஹாதே³வீ ஶ்ரீபா³லா த்ரிபுரேஶ்வரீ ।
அத⁴ஸ்தாத் பாது தே³வேஶீ பாதாலதலவாஸிநீ ॥ 3॥
ஆதா⁴ரே வாக்³ப⁴வ: பாது காமராஜஸ்ததா²ஹ்ரு’தி³ ।
மஹாவித்³யா ப⁴க³வதீ பாது மாம் பரமேஶ்வரீ ॥ 4॥
ஐம் லம் லலாடே மாம் பாயாத் ஹ்ரௌம் ஹ்ரீம் ஹம்ஸஶ்ச நேத்ரயோ: ।
நாஸிகாகர்ணயோ: பாது ஹ்ரீம் ஹ்ரைம் து சிபு³கே ததா²॥ 5॥
ஸௌ: பாது மே ஹ்ரு’தி³ க³லே ஹ்ரீம் ஹ்ர: நாபி⁴தே³ஶகே ।
ஸௌ: க்லீம் ஶ்ரீம் கு³ஹ்யதே³ஶே து ஐம் ஹ்ரீம் பாது ச பாத³யோ:॥ 6॥
ஹ்ரீம் க்லீம் மாம் ஸர்வத: பாது ஸௌ: பாயாத் பத³ஸந்தி⁴ஷு ।
ஜலே ஸ்த²லே ததா² கோஶே தே³வராஜக்³ரு’ஹே ததா²॥ 7॥
க்ஷேம் க்ஷேம் மாம் த்வரிதா பாது மாம் சக்ரீ ஸௌ: மநோப⁴வா ।
ஹம்ஸௌ: பாயாந்மஹாதே³வீ பரம் நிஷ்கலதே³வதா ॥ 8॥
விஜயா மங்க³ளா தூ³தீ கல்பா மாம் ப⁴க³மாலிநீ ।
ஜ்வாலாமாலிநீ நித்யா ஸர்வதா³ பாது மாம் ஶிவா ॥ 9॥
இதீத³ம் கவசம் தே³வி தே³வாநாமபி து³ர்லப⁴ம் ।
தவ ப்ரீத்யா ஸமாக்²யாதம் கோ³பநீயம் ப்ரயத்நத:॥ 10॥
இத³ம் ரஹஸ்யம் பரமம் கு³ஹ்யாத்³கு³ஹ்யதரம் ப்ரியே ।
த⁴ந்யம் ப்ரஶஸ்யமாயுஷ்யம் போ⁴க³மோக்ஷப்ரத³ம் ஶிவம் ॥ 11॥
இதி ஶ்ரீபா³லா து:³ஸ்வப்நநாஶககவசம் (4)ஸம்பூர்ணம் ।

